OBSERVATORI | EKONOMIVE

TE PALIGJSHME NE EVROPEN

PERMBLEDHJE E PIKAVE KRYESORE

1. Njérilindje e krimit né Novi Pazar?

Njé valé e madhe incidentesh té& dhunshme

e ka kthyer pérséri né harté Novi Pazarin né
Serbiné e Jugut si njé piké té nxehté té krimit
té organizuar. Qyteti, i cili ndodhet pérgjaté
rrugéve kryesore té trafikut, dikur kishte
reputacionin e depos kryesore té heroinés né
Evropé. Do té shohim lidhjet e saj té kaluara
dhe té tanishme me ekonomité e paligjshme.

2. Drogat sintetike né Ballkanin Peréndimor.

Ballkani Peréndimor éshté i famshém si njé

kokaina dhe heroina. Por, si¢ shqyrtohet né
kété artikull, ka shenja qé tregojné se rajoni
éshté gjithashtu edhe njé prodhues i drogave
sintetike, si edhe njé treg né rritje i konsumit
té tyre.

3. Ujéra té trazuara: kontrabanda e emigrantéve
pérmes Adriatikut.
Operacionet e fundit té kérkim-shpétimit
né Adriatik prané brigjeve té Shqipérisé dhe
Malit té Zi sugjerojné se njé numeér né rritje
i emigrantéve po kontrabandohen me anije nga
molet dhe portet e atyre dy vendeve. Do té
shikojmé rastet e fundit dhe se ¢faré tregojné
ato né lidhje me njé zhvendosje né rrugét dhe
metodat e kontrabandés.

JUGLINDORE

rajon tranzit pér trafikimin e drogave, si kanabisi,

4. Mésimet e nxjerra nga legalizimi i kanabisit

né Magedoniné e Veriut.

Né mars 2016, Magedonia e Veriut legalizoi
kultivimin dhe eksportimin e kanabisit pér
pérdorim mjekésor. Ne do té shikojmé mésimet
e nxjerra nga pérvoja e Magedonisé sé Veriut
gjaté pesé viteve té fundit, vecanérisht né lidhje
me rregullimin dhe rrezikun gé kanabisi i rritur
né ményré té ligishme té pérfundojé né tregun
e zi.

Fugqizimi i té rinjve né Vloré.

Qyteti i Vlorés né Shqipériné e Jugut ka
reputacionin si njé vend gé prodhon kriminelé
té cilét i aplikojné aftésité e tyre brenda dhe
jashté vendit. Pér mé shumé se 20 vjet, Qendra
Rinore e Vlorés ka punuar me té rinjté né
komunitet pér té zgjeruar horizontet, aftésité
dhe mundésité e tyre pér t'i mbéshtetur ata
pérgjaté njé rruge drejt njé jete brenda ligjit.
Ne flasim me drejtoreshén e gendrés, Alketa
Dhimitri, pér punén e saj, shidat dhe mundésité
gé ajo sheh.

Miré se vini né numrin e pesté té “Buletinit té rrezigeve”

té prodhuar nga Observatori i Ekonomive té Paligjshme né
Evropén Juglindore. Ashtu si né numrat tané té méparshém,
ne do té fillojmé duke paré njé piké t& nxehté té krimit té
organizuar, késaj here Novi Pazarin né Serbiné e jugut.

Mé pas do té shohim prodhimin dhe pérdorimin e drogave
sintetike né Ballkanin Peréndimor, vecanérisht né Serbi dhe
Magedoniné e Veriut. Ne gjithashtu do té pérgendrohemi
né rastet e fundit té kontrabandés sé emigrantéve nga
brigjet e Shqipérisé dhe Malit té Zi.

Né shumé vende té botés, ekziston njé tendencé drejt
dekriminalizimit dhe madje legalizimit t& kanabisit. Ne do
ta shikojmé ¢éshtjen né kontekstin e Ballkanit Peréndimor,

1. Njé rilindje e krimit né Novi Pazar?

Né mes té dhjetorit 2020, u dégjuan té shténa né rrugét

e Novi Pazarit. Né mes té dités, prané njé stacioni policie,
pronari i njé klubi nate me njé déshmi penaliteti té gjaté dhe
djali i tij gélluan mbi njé burré nga makina e tyre né lévizje,
duke plagosur njé kalimtar té rastit.* Dy dité mé voné, né
mes té dités, u gélluan disa plumba né drejtim té njé burri
té ulur né njé kafene né gendér té qytetit i cili, jo shumé
kohé mé paré, thuhej se ishte né shogériné e dy oficeréve
té policisé.? Né njé pérgjigje té profilit té larté ndaj kétyre té
shténave, ministri i brendshém serb dérgoi xhandarmériné
pér té patrulluar qytetin dhe pér té kryer bastisje.® Ekziston
njé ndjenjé e dukshme frike né gytet dhe njerézit mbajné
thika dhe armé té tjera pér t'u mbrojtur. Pas disa vitesh
stabiliteti relativ, Novi Pazari éshté pérséri népér lajme si njé
piké e nxehté e krimit té organizuar.

Novi Pazari ndodhet né Serbiné jugperéndimore (né rajonin
e Sanxhakut) prané Malit té Zi, Kosovés dhe Bosnjé e
Hercegovinés. Pér shkak té vendndodhjes sé tij, qyteti

me shumicé boshnjake me rreth 120 000 banoré ka gené
tradicionalisht gendér e tregtisé dhe e trafikimit. # Ashtu si
pikat e tjera té nxehta kriminale né Ballkanin Peréndimor
té identifikuara nga Iniciativa Globale Kundér Krimit té
Organizuar Ndérkombétar (GI-TOC), Novi Pazari éshté i
pazhvilluar: paga mesatare mujore éshté 353 euro, 60 euro
mé pak se mesatarja kombétare, ndérsa 12% e popullsisé
varet nga ndihma sociale.® Rreth njé e pesta (20 768)

e popullsisé sé rritur éshté e papuné.® Shumé banoré

vecanérisht lidhur me pérvojén né Magedoniné e Veriut
gjaté pesé viteve gé kur legalizoi kultivimin, prodhimin dhe
eksportimin e kanabisit pér pérdorim mjekésor.

Si gjithmoné, do té pérfundojmé me profilin e punés té njé
organizate té shogérisé civile nga Ballkani Peréndimor gé
punon pér té forcuar rezistencén ndaj krimit té organizuar.
Kété muaj, do té flasim me drejtoreshén e Qendrés Rinore
Vloré né jug té Shqgipérisé pér shdat dhe mundésité gé ajo

sheh né punén e saj me té rinjté.

Nése keni njé propozim pér njé histori ose
déshironi Té reagoni, ju lutemi kontaktoni me
Kristina.Amerhauser@globalinitiative.net.

té gytetit dyshohet se i nxjerrin disa nga té ardhurat e
tyre nga remitancat ose kontrabanda. “Gjithcka éshté e
kontrabanduar - druri, bagétia, ushgimi, veglat, makinat,
tekstilet,” tha njé aktivist lokal i shogérisé civile.” Pér shkak
té véshtirésive ekonomike, shumé té rinj po largohen

nga zona.t Disa nga ata gé géndrojné merren me
veprimtari kriminale.

Novi Pazari dikur ishte njé gendér e njohur pér aktivitet
kriminal, shumica e té cilit ishte pérgendruar rreth familjes
Hajrovic. Né vitet 1990 dhe fillimin e viteve 2000, Hikmet
Hajrovici u vlerésua si njé nga bosét mé té& médhenj serbé
té drogés, vecanérisht pér heroinén e kontrabanduar

nga Turgia pér né Novi Pazar. Grupet kriminale
kontrabandonin dérgesa droge né ndarje té modifikuara
posacérisht né kamioné, autobusé ose furgoné. Heroina gé
kontrabandonte Hajrovici thuhej té ishte me njé pastérti

té jashtézakonshme, ndér atyre me cilésiné mé té miré né
Evropé, dhe disa prej dérgesave peshonin gindra kilogramé.
Né vitin 2008, Departamenti i Shtetit i SHBA-sé e quajti
rajonin e Sanxhakut si “magazina e heroinés” sé Evropés.?
Nga Novi Pazari, kriminelét kontrabandonin drogé né gytete
té tjera té Serbisé, kryesisht né Beograd dhe mé tej né
Evropén Peréndimore, deri né Londér. Hajrovici u arrestua
pérfundimisht né vitin 2011 dhe u dénua né vitin 2013

me 15 vjet burg, bazuar né njé marréveshje pér pranimin

e fajésisé.1°

Kokaina

8000 RSD

a

FIGURA 2 Cmimet né rrugé pér drogat né Novi Pazar.

Marijuana

1500 RSD

Deri né té shténat e fundit, ditét e lulézimit kriminal té Novi
Pazarit dukej se kishin kaluar. Kriminelét nga vitet 1990 dhe
fillimi i viteve 2000 dyshohet se i kishin investuar pasurité

e tyre né biznese té ligishme dhe e kishin braktisur krimin.
Trafikimi i heroinés u mor pérsipér nga grupe mé té médha
dhe mé té fugishme té pérfshira né trafikimin e kokainés nga
jashté Sanxhakut. Ndérsa heroina dhe kanabisi trafikohen
ende pérmes Novi Pazarit (vecanérisht pérmes Rozajes né
Mal té Zi),'* véllimi thuhet té jeté mé i ulét se né té kaluarén.

Ekzistojné gjithashtu prova té drogave sintetike né Novi
Pazar, kryesisht ekstasia e prodhuar né Evropén Peréndimore
dhe markat e njohura si Super Mario dhe Ladybug.'? Sipas té
dhénave té policisé, ¢cmimi né rrugé i marijuanés éshté rreth
1000 dinaré serbé (RSD) ose 8,5 euro pér gram; heroina,
amfetamina dhe ekstasia jané secila 1500 RSD pér gram

(7 euro), ndérsa njé gram kokainé kushton 8000 RSD

(68 euro). ** Sidoqofté, ata gé e njohin tregun lokal té

drogés thoné se ¢mimet reale jané mé té uléta.*

Megjithése roli i Novi Pazarit si gendér e trafikut té drogés
éshté mé i vogél se né té kaluarén, problemi nuk éshté
zhdukur. Qé nga viti 2015, 114 persona jané ndjekur
penalisht pér prodhimin, mbajtjen ose shitjen e paligjshme

Ekstasia

1000 RSD

2

Heroin

1500 RSD

té Iéndéve narkotike né Novi Pazar. Gjykata i dénoi ata

me njé total prej 281 vitesh burg. Shumica e dénimeve
kané gené té vogla. Njé pérjashtim i rrallé ishte dénimi

me shtaté vjet burg i njé shpérndarési pér posedimin e

21 kilograméve marijuané té destinuara pér shitje.*> Policia
ka arrestuar kriminelé nga Novi Pazari né vende té tjera,
té tilla si Hungaria dhe Turgia, né posedim té dhjetéra
kilograméve kanabis. Dhe grupet lokale, megjithése mé té
vogla dhe mé pak té fugishme se né té kaluarén, raportohet
se bashképunojné me grupe kriminale nga Kosova,
Beogradi, Cacaku dhe Novi Sadi.®®

Ményra e punés sé disa grupeve nga Novi Pazari duket

se éshté vjedhja e drogés nga kriminelét e tjeré."”

Né vitin 2019, njé grup nga Novi Pazari dyshohet se vodhi
6 kilogramé kokainé né Slloveni nga klani malazez i Kavagit.
Disa muaj mé voné, né dhjetor 2019, njé anétar i té njgjtit
grup té Novi Pazarit'® u géllua né Beograd gjaté dorézimit
té njé sasie droge.' Droga dhe rreth 300 000 euro né para
té thata gé ai kishte me vete u zhdukén.?°

Koha do té tregojé nése kéto incidente té fundit né Novi
Pazar jané vetém njé shpérthim i pérkohshém apo nése
tregojné pér njé rikthim né té kaluarén famékeqe té gytetit.

2. Drogat sintetike né Ballkanin Peréndimor.

Ballkani Peréndimor shpesh etiketohet si njé rajon tranzit
pér trafikimin e drogave, si kanabisi, kokaina dhe heroina.
Por, ka shenja gé tregojné se rajoni éshté gjithashtu edhe
njé prodhues i drogave sintetike, si edhe njé treg né rritje
i konsumit té tyre.

Drogat kryesore sintetike gé kontrabandohen né Ballkanin
Peréndimor jané amfetaminat, metamfetamina dhe ekstasia
(MDMA), si dhe versione té reja sintetike té kanabisit dhe
opioideve si heroina. Burimi kryesor i drogave jané vendet
né Evropén Peréndimore, vecanérisht Holanda, Belgjika,
Republika Ceke dhe Bullgaria.?* Né Serbi, ekziston gjithashtu
njé tendencé né rritje pér té importuar droga sintetike nga
vendet Baltike?” dhe Euroazia, duke pérfshiré Afganistanin,
Iranin, Kirgistanin, Pakistanin dhe Uzbekistanin.?®

Pér mé tepér, prodhimi vendas duket se po rritet,
veganérisht né Magedoniné e Veriut dhe Serbi. Midis viteve
2009 dhe 2019, policia né Serbi zbuloi mbi 140 laboratoré
té paligishém té drogés, kryesisht né ambiente banimi.?*
Shumica e laboratoréve kryesoré né Serbi jané né rrethinat
e Beogradit ose né Nish.?> Njé prej zbulimeve mé té médha
ishte né vitin 2003 né gytetin e vogél Stara Pazova

(né provincén veriore té Vojvodinés), ku policia gjeti rreth

2 milioné tableta ekstasie me vleré mbi 4 milioné euro,

si dhe aférsisht 20 toné acid pér prodhimin e ekstasisé, me
vleré gé mendohet té jeté mbi 10 milioné euro. Megjithaté,
vetém 245 persona u dénuan, mesatarisht mé pak se dy
persona pér laborator té paligjshém té zbuluar.?¢ Kjo tregon
gé policia po kap vetém “gatuesit” dhe jo té gjithé ata qé
pérfshihen né rrietet e prodhimit dhe shpérndarjes.

Rritja e aksesit té té rinjve né drogat sintetike ka shtuar shgetésimet shéndetésore né Serbi. Foto: serpeblu/iStock

Né vitin 2020, shumica e sekuestrimeve té drogave
sintetike né Serbi u béné ose né Beograd dhe Novi Sad
ose afér kufirit me Hungaring, pér shembull né pikén e
kalimit kufitar té Horgosit. Sekuestrime u béné gjithashtu
né Kragujevac dhe Bor.?”’

Problemi nuk éshté i kufizuar me Serbiné. Né dhjetor 2017,
policia zbuloi laboratoré té paligjshém té drogés né fshatin
Batinci dhe né njé shtépi afér Tetovés né Magedoniné e
Veriut.?® Ata sekuestruan rreth 910 000 tableta Captagon,
52 kilogramé amfetaminé té pastér dhe sasi t&€ médha
substancash qé pérdoren pér prodhimin e léndéve narkotike.
| dyshuari kryesor, Milan Zarubica, ishte dénuar mé paré né
lidhje me njé laborator né Stara Pazova, Serbi. Disa muaj mé
voné, policia magedonase gjeti edhe njé laborator tjetér gé
pérdorej pér prodhimin e paligjshém té drogave sintetike.

Pérvec trafikimit dhe prodhimit, duket se ka njé treg
vendas né rritje pér drogat sintetike.?” Né Serbi po shfagen
substanca té reja psikoaktive, kryesisht kanabinoide
sintetike, té cilat imitojné drogat tradicionale té paligjshme
si kanabisi, kokaina, MDMA dhe LSD-ja.

Né Serbi dhe Magedoniné e Veriut, cmimet pér drogat
sintetike jané relativisht té uléta, gé éshté njé faktor kryesor
né rritjen e pérgindjes sé tyre té tregut krahasuar me
drogat me bazé bimore.®® Pesé tableta ekstasie mund t'i
blini pér rreth 25 euro.’! Pérvec késaj, ka edhe substanca si
amfetamina Tucibi (2C-B) e cila njihet si njé “drogé elitare”
pér shkak té kostos sé saj té larté dhe efekteve té forta
psikodelike. Droga zakonisht shitet né tregun e zi né formén
e tabletave ose kapsulave, por gjithashtu mund té pérzihet

me ekstasi.®? Né vitin 2019, policia né Nish arrestoi njé
person gé zotéronte pothuajse 175 gramé Tucibi.®

Drogat sintetike gjenden lehtésisht, vecanérisht né

gytetet e médha.®* “Tregu né Serbi é&shté i miréfurnizuar
me amfetaming, ekstasi dhe MDMA', tha njé person me
njohuri té situatés né rrugé. Metamfetamina éshté mé pak
e pranishme né Serbi.®> Por, marijuana dhe heroina jané
drogat mé té pérdorura né Serbi, té ndjekura nga “speed”.*

Eshté e pagarté se si COVID-19 ka ndikuar né tregun e
drogés sintetike né Ballkanin Peréndimor, por ekziston

njé ndjesi se tregu éshté relativisht elastik, ku disa droga
sintetike qé pérdoren si zévendésues té heroinés.’
Pérdoruesit po i drejtohen internetit pér té gjetur furnitoré
pasi ata nuk mund t'i takojné shpérndarésit népér klube ose
népér festivale si né té kaluarén.®

Megjithése heroina mbetet shkaku kryesor i rreth 50 vdekjeve
té lidhura me drogén né Serbi cdo vit,* rritja e aksesit

né drogat sintetike dhe e pérdorimit té tyre kané shtuar
shgetésimet shéndetésore né vend dhe kané cuar né vdekje
tragjike té té rinjve té lidhura me drogén. Pas vdekjes sé njé
vajze 15-vjecare né néntor té vitit 2018 né gytetin e vogél

té Arandjelovacit, pas marrjes sé ekstasisé pér heré té paré

né njé festé, vendasit organizuan njé seri protestash duke
kérkuar masa mé té forta parandaluese.®® Né qytetin fqinj té
Lazarevacit, banorét vendosén afishe népér qytet me fotografi
té shpérndarésve lokalé té drogés. Né vitin 2018, katér té

rinj té moshés 17 deri 21 vjecare vdigén pasi morén ekstasi,
ndérsa midis viteve 2009 dhe 2019 mé shumé se pesédhjeté
veté vdigén né vend nga drogat e ndryshme sintetike.**

Megjithése fokusi te drogat né Ballkanin Peréndimor
zakonisht ka gené te tranziti i substancave me bazé
bimore si kokaina, heroina dhe kanabisi, éshté gjithashtu
e réndésishme té mbahet nén radar edhe prodhimi dhe
pérdorimi i drogave sintetike.

3. Ujéra té trazuara:
kontrabanda e emigrantéve
pérmes Adriatikut.

Mé 9 janar 2021, u shpétuan né njé det

té trazuar prané brigjeve té Shqipérisé 55
emigranté nga Siria, Irani dhe Egjipti, duke
pérfshiré gra dhe fémijé. Skafi me té cilén
kishin udhétuar, i cili ishte nisur nga Vlora e
Shqipérisé, ishte prishur rrugés pér né Itali.
Skafistét ishin larguar dhe skafin po e merrnin
rrymat dhe po rridhte karburant.*?

Ky operacion shpétimi ndodhi pas dy
incidenteve né tetor dhe dhjetor 2020 ku
autoritetet malazeze kapén dy varka me vela
gé po pérpigeshin té kontrabandonin kurdé
nga Turgia pérmes Ballkanit Peréndimor né
[tali. Kéto ndodhi tregojné se zbatimi mé
efektiv i ligjit dhe kufizimet e lidhura me
COVID-19 pérgjaté itinerarit tradicional té
Ballkanit kané béré gé kontrabandistét té
zgjedhin rrugé alternative, duke pérfshiré
itinerarin detar té Adriatikut. Mbyllja e itinerarit
té Ballkanit né mars 2016 coi né njé rénie
té ndjeshme té numrit té azilkérkuesve dhe
emigrantéve gé léviznin pérmes Ballkanit
Peréndimor. Por gé nga viti 2019, numri i
refugjatéve dhe emigrantéve éshté rritur
pérséri né ményré té vazhdueshme.

Pér shkak té pérmirésimit té kontrolleve té
kufirit midis Gregisé dhe Magedonisé sé Veriut,
njé numér né rritje njerézish né lévizje po
udhétojné pérmes Shqipérisé. Sapo kalojné né
vend, ata ose drejtohen né veri drejt Malit té Zi
ose né verilindje pérmes Kosovés né Serbi. Pér
mé tepér, né muajt e fundit ka pasur shenja

té pérpjekjeve né rritje pér té kontrabanduar
njeréz népérmjet detit Adriatik né Itali.

Té 55 emigrantét qé u shpétuan mé 9 janar
thoné se u kishin paguar kontrabandistéve nga
2000 deri 4000 dollaré secili pér transport

té sigurt me jaht né Itali. Né vend té késaj, u
transportuan me skaf.*® Né fillim té janarit,
policia né Vloré ndaloi 21 emigranté té tjeré
gé po planifikonin té kalonin né ményré té
paligjshme Adriatikun.*

Portet dhe molet né rrezik pér t'u pérdorur pér kontrabandén
e emigrantéve.

Itineraret e kontrabandés jané té pércaktuara prej kohésh,
gé nga fillimi i viteve 1990 kur dhjetéra mijéra shqiptaré u
pérpogén té emigronin né Itali. Né vitin 2004, saktésisht 17
vjet nga dita para shpétimit t& 55 emigrantéve, u mbytén
né det 28 shqiptaré ndérsa pérpigeshin té kalonin nga Vlora
pérmes Ngushticés sé Otrantos pér né Itali.*> Tani jané
kryesisht té huajt nga Lindja e Mesme dhe Afrika e Veriut
ata qé po kontrabandohen né Itali nga brigjet shqiptare.

NEé té kaluarén, té njéjtat itinerare pérdoreshin pér té
kontrabanduar drogé, vecanérisht kanabis, duke pérdorur
skafet. Problemi ishte aq i réndé sa skafet u sekuestruan
dhe u dogjén nga geveria shqiptare. Né vitin 2006 u vendos
njé moratorium i skafeve né ujérat territoriale shqiptare;*
i cili mé né fund u hoq né vitin 2013, pér té lehtésuar
industriné e turizmit.*” Itinerari i kontrabandés nga vija
bregdetare pérreth Fierit dhe Vlorés pérmes ngushticés sé
Otrantos pér né ltali u bé pérséri i famshém né vitin 2016
kur kishte prodhime té médha té kanabisit né Shqipéri,
por mé pas u ndalua. Do té jeté interesante té shihnim

se si do té reagojé geveria shgiptare nése problemi
pérséri pérkeqgésohet.

Mali i Zi fginj po pérballet me njé sfidé té ngjashme.

Né tetor 2020, né molin e Zelenikés policia malazeze kapi
njé anije me vela té quajtur Poseidon me flamur kroat dhe
ekuipazh serb; ajo ishte nisur nga Budva dhe po shkonte
drejt Italisé.®® Gjaté inspektimit té anijes, policia zbuloi

52 emigranté kurdé né bord.*” Kontrabandistét né Turgi gé
kishin pérgatitur udhétimin kérkonin nga 5000 deri 8000
euro pér person pér transferimin né Itali, sipas burimeve

té policisé. *° Kjo do té thoté gé kontrabandistét fitonin
aférsisht 300 000 euro vetém nga njé grup prej rreth
pesédhjeté emigrantésh, ndérsa kostot vlerésoheshin
né rreth 100 000 euro,*! duke Iéné njé marzh té
konsiderueshém fitimi.

Mé 17 dhjetor 2020, policia malazeze dhe autoritetet e
sigurisé detare, duke pérdorur njé sensor me imazheri
termike, zbuluan njé mjet lundrimi t& panjohur rreth gjirit té
Térstenos, prané Budvés. Né bashképunim me autoritetet
italiane, u nis njé helikopter vézhgimi nga Guardia di
Finanza. Anija, e quajtur Marina, kishte flamur suedez; ajo u
interceptua dhe u shogérua né portin e Tivarit.>? Né bord,
policia gjeti 39 emigranté (duke pérfshiré gra dhe fémijé)
dhe arrestoi dy kontrabandisté nga Turgia.”®

Kéto incidente na tregojné njé numér gjérash. Sé pari,
kontrabanda e emigrantéve pérmes Ballkanit Peréndimor
nuk éshté zhdukur; pérkundrazi, ajo ka lévizur mé né
peréndim. Shqipéria, e cila pér tre dekada ka gené vend
burimi pér emigracionin, tani éshté gjithashtu edhe vend
tranziti. Sé dyti, pérvec pérpjekjeve pér té arritur Bashkimin
Evropian pérmes Shqgipérisé dhe Malit té Zi né rrugé
tokésore, disa emigranté po pérpigen té hyjné né Itali me
skaf. Historité e pérfshira né kété artikull tregojné se ka
kontrabandisté gé jané té gatshém té ofrojné udhétime té
tilla me fitim té konsiderueshém. Sé treti, kéto incidente
nxjerrin né pah vulnerabilitetin e moleve dhe zonave
informale té ankorimit né bregdetin e Adriatikut si parajsa
té kontrabandés. Ky éshté njé rrezik gé& meriton mé shumé
vémendje, sidomos nga zyrtarét e zbatimit té ligjit.

4. Mésimet e nxjerra nga legalizimi i kanabisit né Magedoniné e Veriut.

Né mars 2016, Magedonia e Veriut ndryshoi ligjin

“Pér kontrollin e Iéndéve narkotike dhe substancave
psikotrope”.>* Si rezultat, u bé e ligjshme rritja e kanabisit
pér géllime mjekésore dhe rafinimi, nxjerrja dhe prodhimi
i farave té kanabisit dhe vajit té kanabisit. Magedonia e
Veriut iu bashkua késhtu njé numri né rritje vendesh

(36 duke pérfshiré Kroaciné qé nga viti 2019 dhe Greginé
gé nga viti 2018) gé lejojné kultivimin dhe eksportin e
kanabisit mjekésor. A éshté ky njé biznes me rrezik apo
model i mundshém pér vendet e tjera né rajon?

Duke kopjuar metodén e veprimit té Kanadasé, Magedonia
e Veriut prezantoi njé metodé veprimi té tregut té liré pér
kultivimin, shpérndarjen dhe shitjen e kanabisit. Ky éshté
njé pérfitim pér ekonominé me vleré rreth 100 milioné
euro né vit qé ka térhequr investitoré vendas dhe té
huaj.>> Konkurrenca pér prodhimin e kanabisit mjekésor né
Magedoniné e Veriut po rritet me shpejtési.

Nga maji i vitit 2016 deri né maj té vitit 2018, Ministria

e Shéndetésisé dhe Ministria e Bujgésisé, Pylltarisé dhe
Ekonomisé sé Ujérave dhané gjithsej pesé licenca pér
prodhimin e kanabisit pér pérdorim mjekésor dhe dy licenca
pér nxjerrjen e ekstrakteve. Q& atéheré, sipas té dhénave
té geverisé, njé total prej 55 kompanish kané marré licenca
pér té rritur kanabis pér géllime mjekésore; 17 kompani

té tjera jané né pritje té miratimit.>® Njé numér nga kéto
kompani thuhet se jané té lidhura me kryeministrin dhe miq
e familjaré té tij.>’

Numri i larté i licencave gé jané Iéshuar do té thoté gé tani
né Magedoniné e Veriut po rritet njé sasi e konsiderueshme
kanabisi. Sidogofté, midis investitoréve ekziston shgetésimi
se oferta po tejkalon kérkesén dhe se mundésia pér biznes
mund té mos jeté aqg fitimprurése sa ishte parashikuar
fillimisht. Duhet té kihet parasysh se legjislacioni aktual nuk
e lejon eksportin e kanabisit té thaté pér pérdorim rekreativ.

Rregullorja éshté e réndésishme pér té parandaluar shitjen
e paligjshme té kanabisit té rritur né ményré té ligishme
dhe pér t'u siguruar se lloji i kanabisit té rritur éshté pér
pérdorim mjekésor dhe jo pér pérdorim rekreativ. Né letér,
rregulloret jané mjaft té rrepta dhe duhet té& mbikéqgyren
nga institucionet geveritare, duke pérfshiré Ministriné e
Bujgésisé dhe até té Shéndetésisé,*® si dhe njé komision
té posacém me pesé anétaré.>” Kultivuesi i kanabisit éshté
i detyruar t& mbajé njé regjistér té kanabisit té kultivuar
(mbjellja, prodhimi i fidanéve, transplantimi dhe numri i
biméve). Pas pérfundimit té korrjes sé kanabisit, komisioni
i posacém inspekton artikujt e korrur pér té pércaktuar
numrin e biméve té mbledhura dhe masés sé njomé.

Por me kag shumé prodhues dhe faktin gé kanabisi mund
té korret deri né katér heré né vit, ka shgetésime se sistemi
aktual rregullator éshté i pamjaftueshém. Pér shembull,
kontrolli joadekuat mund té cojé né hedhjen e kanabisit

té prodhuar né ményré té ligishme né tregun e zi né
Magedoniné e Veriut ose kontrabandimin né vendet e treta.
Rreziku éshté real: né fillim té dhjetorit 2020, u vodhén dy
toné kanabis nga depoja e njé kompanie té licencuar né
fshatin Josifovo, komuna e Valandovés.®® Pretendohet se
njé pjesé e kanabisit pérfundoi né Kosové.¢* Né njé rast té
vecanté, katér burra (dy nga Shkupi dhe njé nga Shagipéria
dhe Kosova) vodhén 60 kilogramé marijuané nga depoja e
njé prodhuesi té licencuar kanabisi né rajonin e Krushevés.*?

Njé rast i profilit té larté né Serbi tregon gjithashtu rrezikun
e mungesés sé rregulloreve dhe marrédhéniet komode
midis prodhuesve dhe zyrtaréve shtetéroré. Né néntor
2020, mé pak se 50 kilometra nga kryeqyteti serb, policia
zbuloi plantacionin mé té madh té marijuanés né Evropé

né njé fermé bio té profilit té larté té njohur si Jovanjica

gé éshté né pronési té biznesmenit Predrag Koluvija. Njé
kontroll i pronés zbuloi pothuajse katér toné marijuané

té papérpunuar, duke pérfshiré 650 kilogramé produkt té
gatshém pér shitje.® Njé kompleks néntokésor me dhjetéra
bodrume ishte shndérruar né laboratoré té kanabisit té llojit
“skunk”. Marijuana rritej gjithashtu né nénté hangaré mbi
toké dhe paketohej dhe ruhej népér depo dhe zyra. Thuhet
se kudo né proné ishin instaluar bllokues té telefonave
celularé. Askush nuk mund t'i afrohej pronés pa kaluar njé
kontroll té rrepté. Rrotull gjithé pronés ishin vendosur forca
sigurie té armatosura, duke pérfshiré ish-anétaré té njésisé
speciale anti-terror. Ata ishin té pajisur me pistoleta, kamera
termike pér mbikéqyrje natén dhe pushké anti-dron.**

Céshtja ka béré shumé bujé né Serbi pér shkak té lidhjeve
té pretenduara midis pronarit té fermés Jovanjica dhe
Partisé Progresive né pushtet né vend, duke nxitur akuza né
lidhje me bashképunimin e shtetit me krimin e organizuar.¢®
Madje éshté kércénuar edhe njé gazetar gé mbulon
céshtjen.®® Gjyqi kundér Koluvijas dhe bashképunétoréve

té tij vazhdon. Vlen té pérmendet se Koluvija ka gené i
angazhuar né rritjen e kanabisit pér géllime mjekésore né
Magedoniné e Veriut.¢”

Ndérsa kérkesa pér produkte té kanabisit mjekésor &shté e
kufizuar, ekziston njé treg i konsiderueshém pér kanabisin
e thaté né rajon. Marijuana éshté droga mé e konsumuar
né Ballkanin Peréndimor. Pér mé tepér, Magedonia e Veriut
éshté njé gendér e réndésishme tranziti pér trafikimin e
kanabisit té prodhuar né Shqipéri. Droga trafikohet pértej
kufirit mé kémbé, duke pérdorur kuaj ose gomaré dhe
kamioné apo edhe varka pértej Ligenit té Ohrit.®® Disa

prej tyre kalojné né veri pérmes Kosovés ose Serbisé né
Evropén Qendrore dhe Peréndimore, ndérsa disa kalojné
pérmes Bullgarisé dhe Greqisé. Kanabisi kontrabandohet
gjithashtu nga Shqipéria pérmes Magedonisé sé Veriut

né Turgi. Atje, ajo shpesh shkémbehet pér heroing, e cila
kthehet pérmes Magedonisé sé Veriut, me destinacion
pérfundimtar Shqipériné.®” Do té ishte mjaft e lehté té futej
kanabisi i prodhuar né Magedoniné e Veriut brenda kétyre
flukseve té paligishme té pércaktuara miré.

Duke pasur parasysh kéto rrezige, nga njé perspektivé
biznesi dhe sigurie do té tregonte maturi nése geveria e
Magedonisé sé Veriut do té ndalonte dhénien e licencave
pér kultivimin e kanabisit. Pérndryshe, tregu do té ngopet,
gjé gé nuk éshté térheqgése pér investitorét, dhe do té jeté i
véshtiré pér t'u rregulluar.

Eshté e mundur gé disa investitoré po lobojné pér njé
amendament té& mundshém né ligj gé do t& mundésonte
pérdorimin dhe eksportimin e kanabisit té thaté. Kjo mund
ta hapé Magedoniné e Veriut ndaj turizmit té drogés, né
njé kohé kur Amsterdami po mendon té shkojé né drejtim
té kundért duke ndaluar hyrjen e té huajve né kafenet ku
konsumohet kanabisi. Ndérsa legalizimi i kanabisit do té
gjeneronte té ardhura nga taksat ag té nevojshme, ai mund
té pérshpejtojé gjithashtu rreziget e shéndetit publik dhe
efektet anésore té lidhura me krimin nga njé rritje e trafikut

té kanabisit né Magedoniné e Veriut. Pér shembull, pérvoja
nga Shtetet e Bashkuara tregon se prodhimi i marijuanés
né tregun e zi éshté né rritje, kryesisht né shtetet gé e kané
legalizuar marijuanén.”®

Vlen té pérmendet se né maj té vitit 2020, kryeministri
shqgiptar Edi Rama njoftoi se geveria e tij po punonte pér njé
projektlig] pér legalizimin e kultivimit t& kanabisit pér géllime
mjekésore, i cili sé shpejti do t'i prezantohej publikut.”*
Njoftimi prodhoi skepticizém te disa pasi Shqipéria ka

gené prej kohésh e njohur pér kultivimin e paligjshém té
kanabisit. Edhe opozita dhe kritiké té tjeré kané shprehur
skepticizém né lidhje me nismén, duke argumentuar se pér
njé vend me njé histori té gjaté té kultivimit té paligjshém,
legalizimi i kanabisit mjekésor do té inkurajonte mé tej
prodhimin e paligishém dhe do té komplikonte pérpjekjet

e vendit pér té kontrolluar problemin. Qé nga njoftimi i
kryeministrit, nuk ka pasur shumé informacione vijuese, dhe
besohet se ¢éshtja nuk do té rishikohet pérpara zgjedhjeve
té pérgjithshme té prillit 2021.

Me pak fjalé, géndrimet dhe ligjet né lidhje me kanabisin

po ndryshojné. Né dhjetor 2020, Komisioni i OKB-sé pér
Léndét Narkotike e hogi kanabisin nga Lista IV e Konventés
Unike té vitit 1961 mbi Léndét Narkotike. Ky vendim

ka hapur dyert pér njohjen e potencialit mjekésor dhe
terapeutik té késaj droge. Por sfidat mbeten pér té siguruar
njé kuadér efektiv rregullator pér prodhimin, pérdorimin dhe
shitjen e kanabisit. Vendet né Ballkanin Peréndimor ku ka njé
sasi té konsiderueshme té kultivimit té kanabisit, si Shqipéria
dhe Serbia, pa dyshim gé po i ndjekin nga afér zhvillimet né
Magedoniné e Veriut. Cdo plan pér té legalizuar kanabisin
mund té keté njé ndikim té réndésishém né politiké,
shéndetési, turizém, ekonomi dhe tregjet e drogés né rajon.

5. Fuqizimi i té rinjve né Vloré.

Qendra Rinore e Vlorés (Vlora Youth Center - VYC) u krijua
né kété qytet bregdetar té& Shqipérisé sé jugut né vitin 1998,
né njé kohé pagéndrueshmérie té shkaktuar nga trazirat
civile pas rénies sé skemave piramidale. Né vitin 2002,
projekti u regjistrua si OJQ. Né dy dekadat e fundit, VYC

ka kontribuar né angazhimin e té rinjve né jetén publike,
géndrueshmériné e ndértimit t& komunitetit dhe baraziné

gjinore. Alketa Dhimitri, drejtoresha e gendrés, diskuton
punén e tyre si dhe sfidat dhe mundésité gé ajo sheh.

A mund té na tregoni pér ditét e para té qendrés?

Né ditét e para té saj, VYC ishte njé projekt i organizatave
lokale té mbéshtetura nga Konsorciumi Italian i Solidaritetit,
pér t'u dhéné té rinjve njé alternativé ndaj krimit, pasi
trazirat kishin béré gé shumé té rinj té kishin armé né

duar dhe té ishin pjesé e bandave té fugishme té gytetit.
Megjithése situata &shté pérmirésuar ndjeshém, Vlora
ende vuan nga njé reputacion i keq si njé vend ku krimi i
organizuar prodhon “eksperté” qé i aplikojné aftésité e tyre
né Shqgipéri dhe né té gjithé botén.

Cilat jané disa nga sfidat me té cilat pérballeni pér té
punuar me té rinjté né Vloré?

Me mbi 22 vjet pérvojé, ne kemi kuptuar mé miré situatén
kétu dhe sfidat me té cilat pérballen té rinjté. Puna me

té rinjté né Vloré mund té jeté e véshtiré, pjesérisht pér
shkak se atyre u mungojné modelet pozitive. Mund té
jeté e véshtiré t'u ndryshohen piképamjet dhe sjellja té
rinjve qé jané pérfshiré né aktivitete té paligjshme qé né
moshé t& hershme. Eshté gjithashtu problematike gjetja

e alternativave praktike pér té rinjté gé pritet té& marrin
pérsipér “biznesin” e familjes, vecanérisht né zonat e thella
dhe té pafavorizuara.

Brezi i ri nganjéheré preferon paraté e lehta né vend gé té
pérpiget té béjé njé jeté té& ndershme, dhe kjo tendencé
pérforcohet nga mungesa e mundésive té ligishme té
punés. Duke pérfituar nga vulnerabiliteti ekonomik,
grupet kriminale e kané té lehté té rekrutojné té rinjté
duke i paguar ata pér té kryer puné té tilla si ruajtja e
plantacioneve té kanabisit, transportimi i produktit dhe
shpérndarja e tij. Hap pas hapi, kjo bén gé té rinjté té
pérfshihen mé thellé né krim.

Alketa Dhimitri, drejtoreshé e VYC.

Krimi i organizuar gjithmoné duket se éshté disa

hapa pérpara strukturave shtetérore, komunitetit dhe
organizatave lokale, dhe pasojat e késaj jané afatgjata.
Bashképunimi i pamjaftueshém midis komunitetit, rinisé dhe
institucioneve lokale pengon pérpjekjet pér té pérmirésuar
situatén. Njé bashképunim mé i miré mund té forconte
zhvillimin e pérgjithshém social-ekonomik té rajonit.

Si kontribuon organizata juaj né pérmirésimin
e jetés sé té rinjve?

Me krenari mund té themi se gjaté dy dekadave té fundit
kemi kontribuar né shumé raste pozitive né té cilat té
rinjté kané arritur té pérmirésojné gjendjen e tyre social-
ekonomike. Ata tani b&jné njé jeté mé té sigurt té orientuar
drejt punés sé ndershme né njé nga sektorét e shumté té
bazuar né burimet natyrore té Vlorés, sic jané bujgésia ose

turizmi malor dhe detar.

Prioriteti yné éshté t'i ndihmojmé té rinjté té zgjerojné
vizionin e tyre, té kérkojné dhe té marrin mbéshtetje,
informacione dhe inkurajim drejt mundésive té
ligishme té biznesit dhe jetesés. Ne i lidhim té rinjté me
bashkémoshatarét e tyre dhe u ofrojmé atyre modele
frymézuese dhe pozitive té zhvillimit té vetes.

Pér mé tepér, ne ofrojmé mundési pér punésim dhe
sipérmarrje né fushén e agro-turizmit, si¢ jané pérpunimi
dhe shitja e produkteve lokale. Duke i trajnuar té rinjté né
administrimin e biznesit, kérkesat pér regjistrimin e biznesit
dhe standardet e sigurisé ushgimore, ne i kemi ndihmuar
ata té kené akses né tregje pér produktet e tyre artizanale.
Na pélgen ta bé&jmé kété trajnim sa mé praktik qé té jeté e
mundur. Pér shembull, ne kemi zhvilluar turne studimore
né disa nga bizneset mé té suksesshme té agro-turizmit né
Shqipéri pér té mésuar nga shembulli dhe pérvoja e tyre, té
tilla si né prodhimin e émbélsirave ose né prodhimin e verés.

Té rinjté marrin pjesé né njé iniciativé té Qendrés Rinore Vloré. Foto: VYC

Pérjetimi né ményré praktike i shembujve té tillé té miré té
bujgésisé dhe praktikave té turizmit u ka dhéné mundésiné
té rinjve té shohin veté se si produktet lokale, madje

edhe né zonat e thella, mund té gjenerojné té ardhura

té géndrueshme. Ne gjithashtu i kemi trajnuar té rinjté si
kuzhinieré dhe guida turistike pér t'u dnéné atyre aftésité
gé u duhen pér té drejtuar njé bujtiné ose pér té pritur
grupe vizitorésh. Kéto aktivitete i kané fugizuar ata dhe
kané reduktuar vulnerabilitetin e tyre pér t'u pérfshiré né
krimin e organizuar.

Né vitin 2020, me mbéshtetjen e “Fondit té
géndrueshmérisé” té GI-TOC, ne kemi punuar me té rinjté
né zonat rurale té Vlorés pér t& pérmirésuar mundésité e
tyre té punésimit dhe pér t'i pozicionuar ata mé miré pér té
hyré né tregjet e punés me mbéshtetjen e komunitetit dhe
bizneseve. Kjo éshté vecanérisht e réndésishme sepse né
té kaluarén disa zona rurale té Vlorés jané shfrytézuar pér
kultivimin e kanabisit.

Dhe né fshatin Vajz&, ne krijuam njé shteg poezie duke
pérdorur materiale ekologjike si druri, pér t'u dhéné té
rinjve té zonés njé hapésiré té kéndshme dhe té sigurt pér
té géndruar né shogériné e moshataréve té tyre. Kjo ofron
njé model pér té promovuar arsimin dhe kulturén dhe pér
té frymézuar té rinjté gé té jené té hapur para alternativave
dhe ndryshimeve pozitive. Shpresojmé gé kjo té mundé

té nxisé gjithashtu fillimin e infrastrukturés sé turizmit
ekologjik né fshat.

Cilat jané sfidat kryesore me té cilat pérballet rinia
sot né Vloré?

Megjithése té rinjté njihen kryesisht si agjenté té
ndryshimeve shoqérore, angazhimi i tyre né shoqgériné
shqiptare éshté i kufizuar. Faktorét gé kontribuojné né
indiferencén dhe apatiné e té rinjve pérfshijné mungesén
e besimit te sistemi, distancimin nga politika, mundésité
e kufizuara dhe ndjenjén e kufizuar té shpresés ose
perspektivés. Gjithashtu, disa prej tyre nuk kané aftési

té mjaftueshme pér jetén dhe modele pozitive.

Né shumé raste, té rinjté vendosin té largohen nga Vlora
pér mundési mé té mira diku tjetér, gofté né Shqipéri
ose jashté saj. Kjo ndikon né vazhdimésiné e disa
ndérhyrjeve tona.

Rinia éshté njé burim i pashfrytézuar né Shqipéri, jo vetém
né Vloré. Duhet béré shumé mé tepér pér t'i angazhuar dhe
fugizuar té rinjté né nivel vendor, pasi ata jané njé aset

i viefshém pér jetén né komunitet.

Cfaré mund té béjné mé shumé autoritetet vendore
dhe kombétare, si edhe shogéria civile, pér té
mbéshtetur té rinjté?

Autoritetet vendore jané pérgjegjése pér té garantuar

gé geveria vendore i shérben komunitetit. Sidoqofté,

té rinjté kané pérfagésim té ulét né geverisjen vendore
dhe nuk kané njé ményré pér t'i béré té ditura nevojat dhe
shgetésimet e tyre.

Punésimi i vazhdueshém éshté jetésor. Kjo kérkon investime
né ndértimin e kapaciteteve dhe fugizimin ekonomik té té
rinjve. Dhe integrimi i té rinjve né proceset pjesémarrése do
té ndihmonte né angazhimin e tyre politik. Por kéto gjéra
kérkojné njé mjedis mundésues.

Ndérkohé gé geverité kané gené té pasuksesshme né
arritjen e kétij géllimi, organizatat e shogérisé civile gé kané
njohuri té gjera mbi dinamikat vendore, si Qendra Rinore e
Vlorés, po gjejné ményra pér té angazhuar, promovuar dhe
forcuar rininé pérmes praktikave té geverisjes sé miré né
nivelin vendor.

FALENDERIMET

Nga njéra ané&, ne pérpigemi té rrisim kapacitetin e té rinjve
né ményré qé ata t&é mund té kuptojné dhe té ushtrojné té
drejtat e tyre social-ekonomike. Ne e béjmé kété pérmes
projekteve té tilla si parlamenti rinor i Vlorés, késhilli vendor
i té rinjve dhe akademia e drejtuesve té rinisé.

Nga ana tjetér, ne i késhillojmé ata né angazhimin né
procese pjesémarrése, pérmes projekteve té tilla si
buxhetimi i pjesémarrjes dhe dicka gé quhet karta
vlerésuese e bazuar né komunitet. Kjo e fundit u mundéson
té rinjve té identifikojné nevojat e tyre dhe té pérkrahin
nisma konkrete me geveriné vendore, pér shembull né
lidhje me infrastrukturén publike, shérbimet e té rinjve ose
punésimin. Kjo u jep atyre mundésiné té shprehen dhe

i sjell ata né kontakt dhe dialog me zyrtarét vendoré.

Ajo ndihmon gjithashtu geveriné vendore té ndértojé
politika mé konstruktive dhe pérfagésuese pér t'u shérbyer
mé miré gytetaréve té saj.

Ky Buletin i Rrezigeve éshté njé publikim i Observatorit té Ekonomive té Paligjshme né
Evropén Juglindore (SEE-Obs), né kuadér té Iniciativés Globale Kundér Krimit té Organizuar

Ndérkombétar.

SEE-Obs éshté njé platformé qé mbledh sé bashku dhe fugizon organizata té shogérisé civile
né Shqipéri, Bosnjé Hercegoviné, Kosové, Malin e Zi, Magedoniné e Veriut, dhe né Serbi.
Observatori kérkon t'i krijojé mundési shoqérisé civile gé té identifikojé, analizojé dhe té krijojé
njé tabllo té prirjeve dhe tendencave kriminale, si dhe ndikimin e tyre mbi trafiget e paligjshme,
geverisjen, zhvillimin, marrédhéniet ndéretnike, siguriné dhe respektimin e ligjit. SEE-Obs
mbéshtet organizatat e shogérisé civile né punén e tyre pér monitorimin e zhvillimeve dhe
tendencave té krimit té organizuar né nivel kombétar, rajonal dhe ndérkombétar. Observatori
u krijua né vitin 2018, pas takimit té Londrés mbi vendet e Ballkanit peréndimor, né kuadér té

Procesit té Berlinit.

Ne déshirojmé té falénderojmé Ana Milosavljevic, Ivica Simonovski dhe Jelena Jovanovic pér

kontributin e tyre té cmuar.

néntor 2020.

Intervisté me njé aktivist té shogérisé civile, Beograd,
néntor 2020.

Irena Molnar, Pérdorimi i substancave té reja psikoaktive né
Republikén e Serbisé (New psychoactive substance use in the

“Buletinet e rrezigeve” jané publikime periodike nga observatorét
tané rajonalé, né bashképunim me rrjete té shoqgérisé civile pér té
paragitur té dhéna té reja dhe pér té kontekstualizuar prirjet e rrjeteve
té krimit té organizuar, tregtisé sé paligjshme, dhe reagimit té shtetit
ndaj tyre. Nése doni té abonoheni pér té€ marré numrat e ardhshém té
“Buletinit té rrezigeve”, ju lutemi regjistrohuni kétu ose dérgoni email né
Kristina.Amerhauser@globalinitiative.net.

MBI INICIATIVEN GLOBALE

Iniciativa Globale Kundér Krimit té& Organizuar Ndérkombétar éshté njé rrjet
mbarébotéror, i pérbéré nga mé shumé se 500 eksperté té shpérndaré népér
té gjithé globin. Iniciativa Globale ka krijuar njé platformé pér nxitjen e njé
debati mé té gjeré dhe promovimin e pérqgasjeve inovative, pér té krijuar
njé bazé té forté pér hartimin e njé strategjie né nivel global kundér krimit

té organizuar.

www.globalinitiative.net

Ky publikim u realizua me mbéshtetjen financiare té Fondit té Mbretérisé
sé Bashkuar pér Konflikt, Stabilitet dhe Siguri. Pérgjegjésia mbi pérmbajtjen
e kétij publikimi bie vetém mbi GI-TOC, dhe pérmbajtja nuk pasgyron
domosdoshmeérisht piképamjet e Mbretérisé sé Bashkuar.

GLOBAL

